He rauemi aromatawai ā-roto Toi Ataata 1.3A v1 mō te Paerewa Paetae 91708
TĀ TE ĀKONGA WHĀRANGI


He Rauemi Aromatawai ā-Roto – KUA MŌNEHU
Paerewa Paetae Toi Ataata 91708: Te whakaatu māramatanga ki ngā tukanga toi taketake o ngā toi ataata
Te Kaupapa Ako: Toi Ataata 1.3A v1
Te Ingoa o te Rauemi: Ako atu, ako mai!
Whiwhinga: 4
Tohutohu mā te Ākonga
Te Horopaki
Ka whakaako koe i ētahi tukanga toi taketake ki ngā ākonga o tōu akomanga. 

Ka mahi takirua ki te rangahau i ētahi tukanga toi taketake hei kaupapa mā kōrua e kōrero atu, e whakaako atu. Ka kohi kōrero, kātahi ka whakarite kōrua i tētahi whakaaturanga mō taua kaupapa. 

Ka aromatawaingia koe i tōu māramatanga ki ngā tukanga toi taketake i kōwhiria e kōrua me tāu āhei ki te whakaako atu i aua tukanga ki te rōpū.   

Hei Mahi
Tūhuratia ētahi kaitoi e whakatinana ana i ngā tukanga toi taketake. Kōwhiria tētahi momo mahi toi hei tauira mā kōrua. Mā kōrua anō e tautohu ai ngā tukanga toi taketake i whakamahia hei waihanga i taua momo mahi toi me ngā kōrero e hāngai ana ki aua tukanga toi taketake. Tuhia ngā kōrero katoa ki tāu ake hautaka.
Whakaritea tētahi whakaaturanga hei whakaako i ētahi tukanga toi taketake ki ngā ākonga o te akomanga. Mā kōrua anō e whakatau mā wai ia wāhanga o te whakaaturanga e mahi; kia taurite ai. 
Mahia tā kōrua whakaaturanga i mua i te minenga. 

Taunakitanga: Toi Ataata 91708 Ako atu, ako mai!
	Taunakitanga mō te Paetae 
	Taunakitanga mō te Kaiaka 
	Taunakitanga mō te Kairangi 

	Te whakarite whakaaturanga e whakaako ana i ētahi tukanga toi taketake.
Ka whakaatu i ngā āhuatanga matua o ngā tukanga kua kitea i ngā mahi toi taketake.
Ka whakaatu māramatanga ki ngā tukanga toi taketake e hāngai ana ki tētahi mahi toi.
	He kaiaka te whakarite whakaaturanga e whakaako ana i ētahi tukanga toi taketake.
Ka whakawhānui i ngā tukanga toi taketake kei ngā toi ataata.
Ka whakamāori i ngā tikanga o ngā momo tukanga toi taketake e hāngai ana ki tētahi mahi toi.
	He kairangi te whakarite whakaaturanga e whakaako ana i ētahi tukanga toi taketake.
Ka whai māramatanga ki ngā tukanga toi taketake kia hāngai pū ai ki tētahi mahi toi.
Ka puta ngā taha rerehua kia rere pai ai ngā tukanga toi.
Ka tau te whakamāori i ngā tukanga toi kia hāngai ai ki ngā horopaki huhua noa.

